ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ  ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության, առաջարկության հեղինակը (առարկության, առաջարկության ստացման ամսաթիվը)

	Եզրակացություն

.փոփոխությունները

	1

	ՀՀ Ֆինանսների 
նախարարություն (06.02.2015թ., 

01/82-4/2266-15)

	 Նախագիծ ձևակերպումների վերաբերյալ`
1.      Անհրաժեշտ է սահմանել Նախագծի 2-րդ կետի 2-րդ ենթակետով նախատեսված հատկացումների եռամսյակային (աճողական) համամասնու​թյուն​ները:

2.    Նախագծի N 1 հավելվածի աղյուսակում ՀՀ 2014 թվականի պետական բյուջեի բառերն անհրաժեշտ է փոխարինել ՀՀ 2015 թվականի պետական բյուջեի բառերով:

3.    Նախագծի N 3 հավելվածի գնումների պլանում ներառված 64112000-1 Փոստային ծառայություններ` կապված նամակների հետ և 79823000-1 Տպագրական և առաքման ծառայություններ CPV կոդերով գնման առարկաները անհրաժեշտ է փոխարինել 64111200-1 Փոստային ծառայություններ` կապված նամակ​ների հետ և 79821170-1 Տպագրական և առաքման ծառայություններ CPV կոդերով և անվանումներով:


	Ընդունվել է
Ընդունվել է
Ընդունվել է 

	1. Կատարվել է համապատասխան փոփոխություն :
2. Կատարվել է համապատասխան փոփոխություն :

3. Կատարվել է համապատասխան փոփոխություն : 


	
	
	Նախագծի բովանդակային  հարցերի վերաբերյալ
	
	

	
	
	1. Նախագծին կից ներկայացված նախահաշվի (տեղեկանք N2) համաձայն գործընթացների կազմակերպչական ծախսերում նախատեսվել է թվով 10 գործուղում` օրապահիկը նախատեսելով 180 օրվա համար, իսկ գիշերավարձը` 90 օրվա համար: Հաշվի առնելով գիշերավարձի օրերի քանակը` մեկ գործուղման միջինը կկազմի 9 գիշեր/10 օր: Ուստի օրապահիկի ծախսերի հաշվարկը հիմնավորված չէ: Ներկայացված չէ նաև նախահաշվի քանակական ցուցանիշների հիմնավորումները:

2. Առաջարկում ենք ՀՀ արդարադատության նախարարության և ՀՀ ԿԱ անշարժ գույքի կադաստրի պետական կոմիտեի հետ քննարկել Նախագծով նախատեսված նոտարական ծառայությունների իրականացման անհրաժեշտության հարցը` նկատի ունենալով ՀՀ կառավարության 22.12.2011թ-ի Նոտարական վավերացում չպահանջող պայմանագրերի օրինակելի ձևերը հաստատելու մասին N 1851-Ն որոշումը: 
3.   ՀՀ կառավարության 10.02.2011թ. N 168-Ն որոշմամբ հաստատված Գնումների գործընթացի կազմակերպման կարգի 32-րդ կետի 2-րդ ենթակետի ա մասի համաձայն՝ եթե գնման առարկայի նախահաշվային գինը չի գերազանցում գնումների բազային միավորի քսանապատիկը, ապա գնումը կարող է իրականացվել պարզեցված ընթացակարգով, եթե գնման առարկան ներառված չէ Գնումների մասին ՀՀ օրենքի 16-րդ հոդվածի 1-ին մասի 3-րդ կետի ա ենթակետի համաձայն հրապարակված մասնակիցների հետ կնքված շրջանակային համաձայնագրերում: 


Ելնելով վերոգրյալից և հաշվի առնելով, որ հիշյալ հավելվածով ներկայացված 71251100-1 Ճարտարապետական և շենքերի չափագրման ծառայություններ CPV կոդով գնման առարկայի նախահաշվային գինը գերազանցում է 2015թ. ՀՀ քաղաքաշինության նախարարության գնումների պլանում առկա գնումների բազային միավորի քսանապատիկը` գտնում ենք, որ հիշյալ գնման առարկայի ձեռքբերումը պետք է իրականացվի ԲԸ գնման ձևի կիրառմամբ: 

4.   Նախագծով նախատեսվում է ՀՀ 2015 թվականի պետական բյուջեով նախատեuված ՀՀ կառավարության պահուuտային ֆոնդից ՀՀ քաղաքաշինության նախարարությանը հատկացվող 108,130.0 հազար դրամից 15,128.0 հազար դրամն ուղղել Գյումրի քաղաքի թվով 38 բազմաբնակարան շենքերի 1756 և Ախուրյան գյուղի թվով 3 բազմաբնակարան շենքերի 104 բնակարանների, ինշպես նաև ՀՀ Լոռու մարզի գյուղական բնակա​վայրերի թվով 269 և Սպիտակ քաղաքի Վարպետաց թաղամասի թվով 105 բնակելի տների բաշխման և հատկացման  գործընթացների կազմակերպչական աշխա​տանքների իրակա​նացմանը: Սակայն ՀՀ կառավարության 03.04.2014թ-ի N 369-Ն որոշմամբ վերը նշված կազմակերպչական աշխատանքների նպատակով ՀՀ 2014 թվականի պետական բյուջից արդեն իսկ կատարվել է 10,278.0 հազար դրամի հատկացում, որի փաստացի ֆինան​սավորումը կազմել է 9,914.8 հազար դրամ: Այս պարագայում ՀՀ 2015 թվականի պետական բյուջեից կազմակերպչական ծախսերի գծով գումարի հատկացումը գտնում ենք ոչ նպատակա​հարմար: Միաժամանակ նշված կազմակերպչական աշխատանքներն անհրաժեշտ է դիտարկել որպես ՀՀ քաղաքաշինության նախարարության կանոնադրական գործառույթ` նախարարության պահպանման ծախսերի շրջանակներում:


	Ընդունվել է
Ընդունվել է
Ընդունվել է 
Չի ընդունվել
	1. Կատարվել է հաշվարկների համապատասխան ճշգրտում, նախահաշվի քանակական ցուցանիշների հիմնավորումները ներարված են աղյուսակում:

2.Որոշման նախագիծը կներկայացվի ՀՀ արդարադատության նախարարության և ՀՀ ԿԱ անշարժ գույքի կադաստրի պետական կոմիտե: 
ՀՀ քաղաքաշինության նախարարության /այսուհետ` Նախարարություն/ և աղետի գոտու բնակավայրերում երկրաշարժի հետևանքով անօթևան մնացած քաղաքացիների միջև անշարժ գույքի նվիրատվության պայմանագրերը անհրաժեշտ է կնքել նոտարական վավերացմամբ, քանի որ Նախարարության պայմանագիրը ունի առանձնահատկություններ և էական պայմաններ, ինչը չի պարունակում ՀՀ կառավարության 2011 թվականի դեկտեմբերի 22-ի թիվ 1851-Ն որոշմամբ հաստատված` նոտարական վավերացում չպահանջող անշարժ գույքի նվիրատվության  պայմանագրի օրինակելի ձևը:

    Մասնավորապես` 

Նախարարության պայմանագրում որպես առանձնահատկություն նշվում է ՀՀ կառավարության այն որոշումը և ՀՀ քաղաքաշինության նախարարի այն համապատասխան հրամանը, որը հիմք է հանդիսանում պայմանագրի կնքման համար

Կառավարության պայմանագրի օրինակելի ձևի մեջ առկա չէ նշում անշարժ գույքը նվիրառուին հանձնելու ժամկետի մասին, մինչդեռ նախարարության պայմանագրի մեջ այն նշվում է

Նախարարության պայմանագրում առկա է նշում այն ժամկետների մասին, երբ կողմը պարտավոր է ազատել իր կողմից զբաղեցրած ժամանակավոր կացարանը

Պայմանագրի կառավարության օրինակելի ձևի մեջ ի տարբերություն նախարարության օրինակելի ձևի առկա չէ նշում անհաղթահարելի ուժի ազդեցության/ՖՈՐՍ-ՄԱԺՈՐ/ մասին

Նախարարության պայմանագրերում շահառուները մեծամասամբ /շուրջ 80%/ լիազորում են այլ անձանց` հանդես գալու իրենց  անունից, հետևաբար, անհրաժեշտություն է առաջանում, որպեսզի նոտարը ուսումնասիրի լիազորագրերը և մյուս բոլոր անհրաժեշտ փաստաթղթերը:

Այսպիսով, Նախարարության պայմանագրերը ենթակա են վավերացման նոտարի կողմից,  քանի որ ՀՀ ԿԱ ԱԳԿ պետական կոմիտեն կնքում է միայն այն պայմանագրերը, որոնք կառավարության օրինակելի ձևի մեջ են:

3. Կատարվել է համապատասխան ճշգրտում : Փոխվել է  CPV կոդը՝  դրվել է նոր կոդ, որի դեպքում գնման գինը չի գերզանցում գնումների բազային միավորի քսանապատիկը: Հետևաբար  չի առաջացնում  գնման ձևի փոփոխության   անհրաժեշտություն :
ՀՀ 2014 թվականի պետական բյուջից կատարված հատկացորմների շրջանակներում իրականացվել են  2014 թվականի համար աղետի գոտում նախատեսված աշխատանքները: Նշված կազմակերպչական աշխատանքները չեն համարվում ՀՀ քաղաքաշինության նախարարության կանոնադրական գործառույթներ: Հարկ է նշել, որ   կազմակերպչական ծախսերի ֆինանսավորումը 2009-2014 թվականներին իրականացվել է ՀՀ պետական  բյուջեի  միջոցների հաշվին: Տեղեկանքը կցված է:

	
	
	
	
	

	
	
	
	
	

	
	
	
	
	








